
МІНІСТЭРСТВА   АДУКАЦЫІ   РЭСПУБЛІКІ   БЕЛАРУСЬ
_
__24.04.2020 № 02-01-1244-Кол-(0)-0
Накіроўваецца па электроннай пошце 




(для інфармавання зацікаўленых)



У Міністэрстве адукацыі разгледжаны калектыўныя звароты, у тым ліку зварот, які паступіў з Міністэрства аховы здароўя Рэспублікі Беларусь. Паведамляем наступнае. 
З 20.04.2020 ва ўстановах агульнай сярэдняй адукацыі пачалася 
IV чвэрць.
У адпаведнасці з пунктам 3 артыкула 17 Кодэкса Рэспублікі Беларусь аб адукацыі дыстанцыйная форма атрымання адукацыі з'яўляецца відам завочнай формы атрымання адукацыі. Адукацыйная праграма сярэдняй адукацыі ў завочнай форме атрымання адукацыі рэалізуецца толькі ў вячэрніх класах (пункт 2 артыкула 53 Кодэкса Рэспублікі Беларусь аб адукацыі).
Такім чынам, ва ўстановах агульнай сярэдняй адукацыі Рэспублікі Беларусь дыстанцыйнае навучанне нарматыўнымі прававымі актамі не прадугледжана.
З мэтай выканання рэкамендацый Міністэрства аховы здароўя Рэспублікі Беларусь па прафілактыцы інфекцыі COVID-19 Міністэрствам адукацыі дадзены даручэнні і рэкамендацыі галоўным упраўленням адукацыі (па адукацыі) аблвыканкамаў, камітэту па адукацыі Мінгарвыканкама, кіраўнікам устаноў адукацыі правесці дадатковыя супрацьэпідэмічныя мерапрыемствы з мэтай папярэджання распаўсюджвання каронавіруснай інфекцыі, прыняць неабходныя меры па забеспячэнні правядзення комплексу санітарна-эпідэміялагічных мерапрыемстваў, накіраваных на папярэджанне ўзнікнення названай інфекцыі ва ўстановах адукацыі. Таксама дадзены рэкамендацыі па недапушчэнні да адукацыйнага працэсу навучэнцаў (да працы педагагічных і іншых работнікаў) з сімптомамі вострай рэспіраторнай інфекцыі (павышэнне тэмпературы, кашаль), абмежавана правядзенне масавых мерапрыемстваў з удзелам навучэнцаў.
Дадаткова інфармуем, што ў адпаведнасці з пунктам 7 Спецыфічных санітарна-эпідэміялагічных патрабаванняў да ўтрымання і эксплуатацыі ўстаноў адукацыі, зацверджаных пастановай Савета Міністраў Рэспублікі Беларусь ад 07.08.2019 № 525, кіраўнік установы адукацыі павінен забяспечыць санітарна-эпідэміялагічную бяспеку ва ўстанове.
У адпаведнасці з артыкулам 20 Закона Рэспублікі Беларусь ад 18 лiпеня 2011 года “Об обращениях граждан и юридических лиц” адказ Міністэрства адукацыі можа быць абскарджаны ў суд у парадку, устаноўленым заканадаўствам.

Намеснік Міністра							А.У.Кадлубай

